ДОМАШНИ ЗАДАЧИ ЗА ОЦЕНУВАЊЕ
ПРЕКУ АНАЛИЗА НА ПЕСНИ

	Почитувани ученици,
	Во прилог следуваат предлог задачи за оценување преку анализа на песни – според начинот и методскиот пристап на којшто се зададени и барањата на испитот од Матура.

1. Прочитај ја внимателно песната „Ветрот носи убаво време“ од Ацо Шопов и одговори на прашањата.
(Точниот одговор штиклирајте го со црвена боја)!

ВЕТРОТ НОСИ УБАВО ВРЕМЕ

Ветрот носи убаво време.
Вилнее, јачи во нас.
Ветрот носи убаво време.

Убавото е убаво и поминува.
Останува тагата.
Понекогаш она нè обзема полека,
легнува во нашите очи
и густо напластена
погледот ни го смрачува.
Тогаш нешто страшно тегобно и болно,
нешто големо и наше, непојмливо за другите
нè измачува.

Но понекогаш тагата нe докоснува лесно како трепетлика,
како измаглина премрежена над жуберлива река
крај која стоиме загледани бесцелно и немо.
Тогаш сите предмети прилегаат на сказна
па велиме: невозможно, колку е сè убаво.

Ветрот вилнее и јачи.
Ветрот носи убаво време.


*Ацо Шопов е претставник на:
A. повоената македонска литература
Б. македонската преродба
В. литературата на просветителството
Г. македонската литература меѓу двете светски војни
*Според мотивот, песната припаѓа на:
A. патриотската лирика
Б. описната лирика
В. интимната лирика
Г. рефлексивна лирика

*Кое чувство доминира во третата строфа од песната?
A. Меланхолија
Б. Разочараност
В. Лутина
Г. Зачуденост

*Кога авторот вели дека ветрот носи убаво време, тој сака да го
искаже спознанието дека:
A. во животот се менуваат тагата и лудоста
Б. се менуваат временските услови
В. човечкиот живот е краткотраен
Г. во животот се менуваат тагата и радоста

*Одговори која стилска фигура е застапена во стихот: „Но понекогаш
тагата нe докоснува лесно како трепетлика“.
A. иронија
Б. асонанца
В. компарација
Г. персонификација

*Ацо Шопов во македонската поезија е препознатлив по внесувањето
мотиви поврзани со:
A. сонувањето
Б. размножувањето
В. небиднината
Г. пустината

*Според бројот на стиховите првата строфа од песната е:
(__________________________)

*Ацо Шопов е автор на збирката издадена под наслов:
A. „Песни за црната жена“
Б. „Песни за младоста“
В. „Песни за татковината“
Г. „Песни за мајката“


	2. Прочитај ја песната „Болен Дојчин“ од Б. Конески и одговори на прашањата!
(Точниот одговор штиклирајте го со црвена боја)!

БОЛЕН ДОЈЧИН

Кога бев преполн сила
што придојдува како матна речна глава,
кога се сетив вреден за мојот подвиг,
достоен за слава,
кога ми закрепна гласот за најдлабок збор,
раката за најтежок меч,
ногата за најверен од –
тогаш се сломив.
Паднав како црешово дрво од премногу род.

Една потсмешлива сенка ми ја издемна трагата,
како змија во гробно камарче се вовлече во свеста,
смеата ми ја урочи, ми ја зацрни тагата –
да се обѕирам подозриво, да думам да шестам.
Тогаш се сетив ситен и смешен и долен -
се стопи снагата,
капнаа раце,
падна мечот,
паднав болен.

Болен лежам до девет години,
што искинав до девет постели.

Не ги чувствувам веќе своите зглобови,
јас сум расфрлан на тврда ледина
на пеколен пладневен присој,
јас сум раскостен коска од коска,
низ моите коски трева проникнало,
низ таа трева змии се ведат.

Јас копнеам гроб темен и студен –
нема крај без мојот подвиг суден.

Непозната жено, единствена на светот,
сестро и мајко моја, ти што си страдала многу,
ти што си сетила мака до вбигорување,
дојди, сестро златно,
збери ги моите мувлосани коски, не грози се,
состави ме,
повиј ме со триста лакти платно,
речи ми тих реч,
исправи ме,
научи ме пак да одам, мајко,
дај ми в рака меч –
да убијам Црна Арапина.

Да умрам.


*Инспирација за песната „Болен Дојчин“ поетот Б. Конески пронаоѓа во:

-

* Во кое лице се говори во песната?
-

*Во првата строфа е доминантно чувството:

-

*Според втората строфа, кој е најподмолниот непријател на лирскиот јунак?

-

*Што симболизира Црна Арапина?

-

*Определи каква е решеноста на болен Дојчин искажана востиховите „Нема крај без мојот подвиг суден“!

-






	3. Прочитај ја песната „Ритам и бои“ од Радован Павловски и одговори на по ставените прашања!
(Точниот одговор штиклирајте го со црвена боја)!

Ритам и бои
Тивките свирки го искажуваат сонцето во зенитот
Отворената ружа од нежност ќе изгори
Клопче од пладневни бои се стркала во ноќта
И со патиштата како чигра се врати.
Детето што сонуваше вечност а како птица посинеа
Зад петиците болен премин од време.
Мојот брод го везат молњи
Вљубените во магла дожд ќе бакнат
Вода ќе ги однесе.
Зад ружа во длабочини
Горат тајни.


*Радован Павловски е претставник на:
A. литературата на просветителството
Б. романтизмот (преродбатa) во Македонија
В. македонската литература меѓу двете светски војни
Г. повоената македонска литература


*На која стихозбирка е автор Радован Павловски?
A. „Бели мугри“
Б. „Дениција“
В. „Високо пладне“
Г. „Дождови“


*Според организацијата на строфите, песната „Ритам и бои“ е:
A. строфична
Б. хетерострофична
В. астрофична
Г. хетерометрична

*Во стихот: „Мојот брод го везат молњи“, бродот е метафора за:
A. животот
Б. смртта
В. љубовта
Г. среќата
*На кој вид лирика припаѓа песната „Ритам и бои“?
A. Сатирична лирика
Б. Елегиска лирика
В. Возвишена лирика
Г. Субјективна лирика


*Во стихот: „Клопче од пладневни бои се стркала во ноќта“, употребе-
на е стилската фигура:
A. перифраза
Б. персонификација
В. анафора
Г. компарација

****************************************************************

4. Обидете се да создадете сопствени стихови со лирски призвук. Мотивот е Ваш избор (љубовна – интимна, рефлексивн – мисловна, родољубива – патриотска, социјална, хумористична, описна – пејзажна песна). 
Може да биде строфична, астрофична или хетерострофична!





















	
5. Изберете си една од песните од тематската единица Современа македонска поезија - делот за Блаже Конески од линкот http://www.pelister.org/literature/Koneski/. Или пак, може да изберете и песна по Ваш избор од споменатите автори од тематската единица за Современа македонска поезија. А потоа извршете анализа на песната според следните барања:

 1. Насловот на песната е: 

2. Основен Мотив во песната: 


3. Според мотивот што го обработува песната припаѓа на кој вид?


4. Песната содржи:                строфи,                                   стихови, додека пак според бројот на слогови стихот е: ____________________________________.
 А, ако песната нема строфи или има повеќе различни строфи пишувате дали е строфична или астрофична.

5. Зборови кои се римуваат се: (По Ваш избор)!



6. Kakov tip rima upotrebil poetot vo stihoviте:
A. paralelna
B. vkrstena
V. pregrnata (обградена)
Г. нема рима

6. Каква рима е употребена според бројот на слогови?
А. дактилска
Б. машка
В. женска
Г. не препознавам
7. Поетот од горенаведената задача е претставник на:
A. македонската литература меѓу двете светски војни
Б. литературата на просветителството
В. повоената македонска литература
Г. македонската преродба


8. Кој е лирскиот субјект во песната? Или, кому му се обраќа поетот во песната? / Или, за кого – или за што зборува поетот во песната?


9. Кои стилски фигури ги препознаваш во песната? Наброј ги!


10. Кои епитети ги среќаваш во песната ? Напиши ги!



11. Идејата на оваа песна е:


12. Според Вас, која е инспирацијата на поетот? 


13. Напиши ја дефиницијата на две стилски фигури коишто си ги препознал!

А)


Б)




14. Критички, осврни се кон содржината на песната – онака како што Ти си ја доживеал!








15. Клучни зборови во песната (според мотивот или насловот):


16. Претстави ја со илустрација една од поетските слики  во песната (една од строфите – како ја визуилизираш и со каков знак или слика би ја доловил)!




















6. Прочитај ја песната „Седум навраќања кон мотивот трепетлика“ од Гане Тодоровски и одговори на поставените прашања!
(Точниот одговор штиклирајте го со црвена боја)!

СЕДУМ НАВРАЌАЊА КОН МОТИВОТ ТРЕПЕТЛИКА
1.
Зелени клепки несон.
Зелена, нема разбранетост.
Таа е лична средполка,
сред поле сон прегладнета.
2.
Ставата ѝ е зеленило пеперуги
пленети вечно во вишна вертикала.
3.
Прекопната за спокој, неспокојна се траќа,
трепери простум, се вѕира во облаците,
го следи патот, тагува по катунците
и ѕемне кога спотнат средлетните безветрини.
4.
Ја мачи ли бессоница, во уплав ли се тресе
грешно – прегрешена јаловица занесена?
5.
Крстеник да ми беше, со Немир би ја крстел,
немир – немирлика, неродна полска висотија.
Вечерник да сум, трепетот би ѝ го брстел,
трепетот, показ на стравлива самотија.
6.
Колку е само плашливка, самата ќе ви рече,
везден треперење: Утрина, Пладнина, Приквечер.
7.
Им се заблазува на птиците
гнезда што свиле во неа,
на сонот, рожбите, починката им заблазува.
Несонка. Неротка. Зелена неспокојничка.


                       (Гане Тодоровски. „Зборови од земја и од злато“,
                        Скопје: Мисла, 1985. стр. 114-115. )



*Која звучна стилска фигура е употребена во стихот: „пленети вечно
во вишна вертикала“?

A. Асонанца
Б. Алитерација
В. Ономатопеја
Г. Анафора

*Во историскиот развој на македонската литература, Гане Тодоровски се појавува како претставник на:
A. македонската литература по Втората светска војна
Б. македонската литература меѓу двете светски војни
В. македонската литература од првата деценија
на дваесеттиот век
Г. македонската литература од првата деценија на дваесет
и првиот век

*Песната „Седум навраќања кон мотивот трепетлика“ е инспирирана од:
A. вистинит настан
Б. предание
В. народна поезија
Г. балада

*Каков тип рима употребил поетот во стиховите од петтата строфа?
A. Вкрстена
Б. Паралелна
В. Обградена
Г. Машка

*Како е именувана трепетликата во петтата строфа од песната?
A. Слобода
Б. Возбуда
В. Немир
Г. Љубов

*Според видот (бројот на стиховите), седмата строфа е:
A. септина
Б. секстина
Б. дистих
Г. катрен
1 поен
1 п
7. Отворете го линкот од платформата Quizlet каде што имате зададено 10 прашања од темата Современа македонска поезија и одговорете на прашањата директно на платформата и снимете ја! 
Доколку Ви е тоа потешко – одговорите ќе ги запишете веднаш по оваа задача под редните броеви од еден до десет!
Одговори:
1.
2.
3.
4.
5.
6.
7.
8.
9.
10.

*Ова е линкот од платформата Quizlet којшто Ви го зададов и во ПДФ формат, каде што можете директно да кликнете на линкот за да ја отворите платформата за задачата:
https://linksshare.quizlet.com/ls/click?upn=lWfVo2BdHFKQCHnahn2FofOMItRxxOlKbsZcW6nuKXrGOtzMAKIyuLZz6RRykngJqu4not_CQStxhMAghXOLAQoA8RFtEFW2Rr0RHSkQZ78vJRMrB2BavEdSoxDLpSCtm6sM4xAloncCf5tWDHkBWExBBcyICq42BzSOQoGph2FEuUu4z2BJp032Bc0P2FpxQQpqJv2B0wcQK7YI4ka03OVzm8nW2BqL2y3bv13oVN0L2F6MwznheduwBuC2FTTJAA2B3k6VXcNI8w7mC68shqQns4Q2BBEW1xCnz3g8f7o2FWnrCwcMui2F2F6wrIo2Fuie6nBuNJOFR2R2FGmNFfOWazHwWPfTBOAE2BKHCFOoZ2kx1A7Asne1I2BdRLz7xRfaf6TrgFtVIL4qxE2FcwKcGJ41czdK3S4mHewICPEuwtVRc9ahFd-2FjtrBui7HCu-2BhLSw-3D



[bookmark: _GoBack]
*Очекувани исходи од наставникот:
- разликува наслов и автор
- разликува стих, строфа и поетска слика
- воочува рима
- ја разбира содржината на песната ( одговара на прашањата)
- ги препознава и разбира стилските фигури
- определува тема и Основен мотив
- разликува  илустрација (илустрира)
- разликува вид на песна
- препознава лирски субјект

*******************************************************************

*БОДОВИ: (______________)


*ЗАБЕЛЕШКА: 





*ОЦЕНА: ______________________ (_______)


*Предметен наставник: Павле Прочков
				________________

***************************************************************

ЦЕЛОСНО РЕАЛИЗИРАНО / РЕАЛИЗИРАНО / НЕРЕАЛИЗИРАНО / ДЕЛУМНО РЕАЛИЗИРАНО
	                                                                                                                 Професор   Павле Прочков  
